
impetravit, quibus te ad iusticiam servandam:
interfecti illius Petri Mastrani iura exequenda
hortarer. Hortor itaque te, mi suavissime Lau-
renti: quem ut in ceteris -bonis humanis: sic et
in iusticia defendenda nemini tempestatis huiusce
homini cedere certe seio: ut hac etiam in causa
id agas: quod et in ceteris agere semper consue-
visti. Quid renim: aliud aut te facere: aut me te
admonere hac in’ causa decet? Tu es equitatis
amator. Ego sum utriusque amicus: atque ideo
iura illius tuo maxime munere servari percupio. Si
pater homicide conscius est cedis: cur non ut ho-
micida et ipse lueret penas? Illud igitur inquiratur
wsticie lege, consciusque si fuerit inventus, obno-
xius crimini iudicetur. Plusquam verisimile pro-
fecto esse videtur: compulsu patris auctoritateque
filium cedem egisse: si uterque: magisque pater:
interfectum illum odio tanto persequebatur. At eum
patrem quem ita rem gessisse constaret, quis non
asseruerit una cum filio et manus ad idem scelus
movisse, et mucronem eundem ad eandem necem
strinxisse ? Illum magis homicidam profecto quam
filium, ratione sane primi principii, auctoramenti
deliberationisque omnes homines si vera fateri
velint uno ore unaque sententia iudicarent. Tu mi
Laurenti hac in causa ita agas velim: ut ab uni-
versis hominibus plus apud te societatis humane
salus quam nonnullorum hominum -valere gratia
videatur. Vale perpetuo felix: et me ut soles ama.
Raptim.
Rome, tertio idus februarii.

